
standardeve të sigurisë ushqimore dhe organizimit 
të fermerëve.  

Shpërndarja e fondeve: 5 milionë euro (kredi e 
butë). Modalitetet e programit do të përcaktohen 
në marrëveshjeje mes palëve. Institucioni kryesor 
referues për programin do të jetë Ministria e 
Bujqësisë, Zhvillimit Rural dhe Administrimit të 
Ujërave. 

3. Programi i asistencës teknike 
Shpërndarja e fondeve: 2.4 milionë euro (grant) 

për mundësimin e asistencës teknike për 
menaxhimin e programeve të zhvillimit ekonomik 
(duke përfshirë bujqësinë dhe zhvillimin rural, si 
edhe programet e grave në sipërmarrje). 
Institucionet kryesore referuese për programin do 
të jenë Kryeministria/Njësia e Investimeve 
Strategjike, Ministria e Zhvillimit Ekonomik, 
Tregtisë dhe Sipërmarrjes dhe Ministria e Bujqësisë, 
Zhvillimit Rural dhe Administrimit të Ujërave. 
Komponenti i grantit përfshin, po ashtu, edhe një 
komponent për zhvillimin e grave në sipërmarrje. 

a.2 Infrastruktura për zhvillim 
4. Energjia. Që në fillim të aktivitetit në vend, 

KIZH -ja ka dhënë një kontribut të rëndësishëm në 
stabilizimin e sektorit shqiptar të energjisë elektrike. 
Programet që synonin përmirësimin e kapaciteteve 
të menaxhimit dhe qëndrueshmërinë e sektorit, 
duke mbështetur operatorët elektrikë shqiptarë, në 
drejtim të fuqizimit strukturor të sistemit shqiptar 
të shpërndarjes së energjisë elektrike dhe integrimit 
të tij në rrjetin rajonal  Ballkani. Me fondet e 
mbetura nga PBZH 2002-2004, KIZH-ja do të 
financojë më tej: i) projekte rehabilitimi; ii) ngritjen 
e kapaciteteve dhe veprimtaritë e transferimit të 
njohurive.  

Shpërndarja e fondeve: 16.2 milionë euro (kredi 
e butë e mbetur nga PBZH 2002-2004) bashkë me 
fondet e mundshme të mbetura nga kontratat në 
zbatim. Modalitetet e programit do të përcaktohen 
në marrëveshje mes palëve. Institucioni kryesor 
referues për programin do të jetë Ministria e 
Energjisë dhe Industrisë. 

5. Uji dhe kanalizimet. KIZH-ja ka financuar 
programe të rëndësishme për përmirësimin e 
shërbimeve të integruara të ujit, sistemeve të 
shpërndarjes, furnizimit me ujë të pijshëm, të 
grumbullimit dhe të trajtimit të kanalizimeve të 
zonës së gjerë urbane të Tiranës. Për shkak të 
fondeve të mbetura nga PBZH 2002-2004, KIZH-
ja do të financojë më tej një program infrastrukture 

për furnizimin me ujë, grumbullimin dhe trajtimin e 
kanalizimeve në zonat prioritare që do të 
identifikohen bashkërisht.  

Shpërndarja e fondeve: 10.5 milionë euro (kredi 
e butë e mbetur nga PBZH 2002-2004). 
Modalitetet e programit do të përcaktohen në 
marrëveshjeje mes palëve. Institucioni kryesor 
referues për programin do të jenë Ministria e 
Transportit dhe Infrastrukturës. 

b) Investimi në njerëz dhe kohezioni social 
6. Programi i Konvertimit të Borxhit për 

Zhvillim. Që në konceptimin e tij gjatë fazës së 
parë, Programi IADSA përmbushi parimet më të 
avancuara të zhvillimit efektiv (p.sh. pozicionimit, 
menaxhimit mbi bazë rezultatesh, harmonizimit 
dhe përgjegjshmërisë) duke mbështetur iniciativat e 
zhvillimit shoqëror të promovuara nga institucionet 
publike shqiptare në nivel kombëtar dhe vendor, 
me qëllim fuqizimin e  kohezionit social mbi baza 
territoriale, zhvillimin e balancuar rajonal, barazinë 
sociale dhe krijimin e vendeve të punës në 
mbështetje të Shqipërisë në rrugën e saj drejt 
Bashkimit Evropian. Faza e dytë e programit do të 
mbështetet në praktikat më të mira dhe rezultatet e 
arritura deri tani, duke investuar më tej në 
zhvillimin e burimeve njerëzore, punësimin, nxitjen 
e barazisë gjinore, rritjes së kohezionit social, me 
fokus të veçantë tek të rinjtë e papunë, gratë në 
nevojë, pakicat dhe personat me aftësi të kufizuara 
dhe mbështetjen e mbrojtjen sociale për grupet e 
rrezikuara.  

Shpërndarja e fondeve: 20 milionë euro. 
Modalitetet e programit do të përcaktohen në 
marrëveshje mes palëve. Institucioni kryesor 
referues për programin do të jetë Ministria e 
Financave. 

7. Arsimi dhe formimi profesional përmes 
inovacionit. Programi i financuar nga KZHI-ja do 
të fokusohet specifikisht në mbështetjen e zgjerimit 
të një shoqërie të bazuar në njohuri të avancuara në 
përputhje me kërkesat e tregut të punës për thithjen 
e IHD/IND në sektorët produktivë, ku Shqipëria 
paraqet potencial të madh dhe ku Italia përbën një 
vlerë të rëndësishme të shtuar (p.sh. turizmi, moda, 
mobilieria, përpunimi i ushqimeve bujqësore, etj...).  

Shpërndarja e fondeve: 5 milionë euro (kredi e 
butë). Modalitetet e programit do të përcaktohen 
në marrëveshje mes palëve. Institucionet 
kryesore referuese për programin do të jenë 
Ministria e Rinisë dhe Mirëqenies Sociale dhe 

Ministri i Shtetit për Inovacionin dhe 
Administratës Publike. 

c) Qeverisja e mirë, demokracia dhe shteti ligjor 
8. Reforma territoriale dhe antikorrupsioni. 

KIZH -ja do të mbështesë reformën territoriale 
administrative dhe luftën  kundër korrupsionit 
përmes kontributit financiar në fondin e 
përbashkët shumëdonatorësh. 

Shpërndarja e fondeve: 0.8 milionë euro (grant). 
Institucioni kryesor referues për programin do të 
jetë ministri i Shtetit për Çështjet Vendore. 

d) Menaxhimi i Programit dhe Monitorimi për 
Rezultate 

9. Menaxhimi i programit dhe monitorimi për 
rezultate, asistenca teknike dhe kostot operacionale 
për zbatimin e programit të vendit.  

Shpërndarja e fondeve: 1.8 milionë euro (grant). 
Institucion kryesor referues për menaxhimin e 
programit dhe monitorimin për rezultate do të jetë 
Zyra e Kryeministrit/Departamenti i Programimit 
të Zhvillimit, Financimeve dhe Ndihmës së Huaj. 

VI. INICIAT IVAT E FINANCUARA 
JASHTË PROTOKOLLIT PËR  BASHKË-
PUNIMIN PËR ZHVILLIM 

Modalitetet financiare dhe kanalet e KIZH-it 
parashikojnë fonde specifike për OJQ-të/OSHC-të 
dhe organizatat ndërkombëtare të programuara 
mbi baza vjetore. Financimet e KIZH-së për këto 
synime do të jetë përtej financimeve të specifikuara 
në këtë protokolli. Për më tepër, KIZH-ja në të 
gjithë angazhimet e tij do të synojë të rrisë 
koherencën në financimin dhe bashkëpunimin me 
projektet e OJQ-ve dhe autoritetet vendore italiane 
(bashkëpunimi i decentralizuar). 

 
 
 
 
 
 
 
 
 
 
 
 
 
 
 
 

VII. MONITORIMI DHE VLERËSIMI 
Në përputhje me parimet e efektivitetit të 

ndihmës për zhvillim dhe rekomandimet e OECD-
DAC për veprim të bashkëpunimit për zhvillim, të 
dyja palët do të zbatojnë parimet e menaxhimit mbi 
bazën e rezultateve, në përpjekjen e tyre të 
përbashkët për të arritur një përdorim efektiv dhe 
efiçent të burimeve, për të treguar ndikimin, arritjet 
dhe progresin e programeve dhe, si përfundim, të 
jenë të përgjegjshëm përpara qytetarëve përkatës 
dhe partnerëve ndërkombëtarë.  

Për këtë qëllim, brenda gjashtë muajve nga 
nënshkrimi, palët do të krijojnë një kuadër 
monitorimi dhe vlerësimi, dhe një Sistem të 
Menaxhimit të Njohurive të rëndësishëm për këtë 
protokoll në mënyrë që të përfitojnë nga përvoja, 
për të informuar nivelet vendim marrëse dhe 
forcimin e kapaciteteve.  Kur është e mundur, Palët 
do të shqyrtojnë mundësitë e përfshirjes së 
sistemeve të vendit për të matur rezultatet, 
produktet dhe përmbushjen e veprimeve. Bazuar 
në rezultatet e arritura, Palët do të miratojnë masa 
të posaçme  për të lehtësuar dobësitë pikat e dobëta 
apo të metat e mundshme. 

VIII. SHPËRNDARJA E BURIMEVE TË 
PROTOKOLLIT PËR BASHKËPUNIMIN 
PËR ZHVILLIM 2014 - 2016 

Qeveria italiane, në bazë të ligjit mbi Buxhetin e 
Shtetit për vitet 2014 dhe 2016, do të vërë në 
dispozicion një paketë prej 81.7 milionë euro për 
zbatimin e këtij Protokolli për  Bashkëpunimin për 
Zhvillim 2014 -2016.  

Detajet në lidhje me sektorët e identifikuar, 
shpërndarjen indikative të burimeve (vlerat e sakta 
do të identifikohen në fund të ushtrimeve 
vlerësuese), dhe kanalet financiare që do të 
përdoren janë përcaktuar në tabelën e mëposhtme: 

Neni 6 
 

Në kohën e konvertimit të lejeve të drejtimit, 
kategoritë e barasvlershme të lejeve të drejtimit të 
palëve kontraktuese, njihen në bazë të tabelave 
teknike të barasvlershmërisë që i bashkëlidhen 
kësaj marrëveshjeje tek e cila janë pjesë 
përbërëse. Këto tabela dhe një listë e modeleve të 
lejeve të drejtimit përbëjnë shtojcat teknike që 
mund të ndryshohen me anë të një njoftimi me 
shkrim ndërmjet autoriteteve kompetente të 
palëve kontraktuese. 

Autoritetet qendrore kompetente për 
konvertimin dhe verifikimin e lejeve të drejtimit 
janë si më poshtë: 

a) në Republikën e Shqipërisë, Ministria e 
Transportit dhe Infrastrukturës-Drejtoria e 
Përgjithshme e Shërbimeve të Transportit Rrugor; 

b) në Malin e Zi, Ministria e Brendshme-
Departamenti për Çështjet e Brendshme Admini-
strative. 

Palët kontraktuese përdorin gjuhën angleze në 
zbatimin e kësaj marrëveshjeje dhe gjithashtu mund 
të bien dakord mbi përdorimin e gjuhëve të tjera 
për komunikim. 

 

Neni 7 
 

Gjatë procedurës së konvertimit të lejeve të 
drejtimit, autoritetet kompetente të palëve 
kontraktuese tërheqin lejet që duhet të 
konvertohen dhe ua kthejnë autoriteteve 
kompetente të palës tjetër kontraktuese, së bashku 
me një listë të këtyre lejeve dhe një njoftim. 

 

Neni 8 
 

Autoritetet kompetente të secilës prej palëve 
kontraktuese që vlerëson përmbushjen e kushteve 
për konvertimin e lejes së drejtimit, kërkon 
përkthimin zyrtar të lejes së drejtimit. Ky autoritet 
kërkon informacion nga autoritetet kompetente të 
palës tjetër kontraktuese në lidhje me vlefshmërinë 
e lejes së drejtimit dhe të dhënave të treguara në të. 

Informacioni i konvertimit kryhet nëpërmjet 
telefaksit, duke përdorur modelin e "kërkesës" dhe 
të "certifikatës së vlefshmërisë së lejes së drejtimit", 

bashkëlidhur kësaj marrëveshjeje. Kërkesa dhe 
certifikata  përbën një shtojcë teknike që mund të 
ndryshohet nga autoritetet kompetente të palëve 
kontraktuese me anë të një njoftimi me shkrim. 

Të dhënat  i dërgohen drejtpërdrejt autoritetit 
kompetent të palës kontraktuese kërkuese. 

 

Neni 9 
 

Autoriteti qendror kompetent i një pale 
kontraktuese, që merr lejen e drejtimit të tërhequr 
pas konvertimit, njofton autoritetin qendror 
kompetent të palës tjetër kontraktuese nëse 
dokumenti përmban parregullsi në lidhje me 
vlefshmërinë dhe të dhënat e treguara në të. 

 

Neni 10 
 

Kjo marrëveshje hyn në fuqi ditën e marrjes së 
njoftimit të fundit me shkrim nëpërmjet kanaleve 
diplomatike që konfirmon se palët kontraktuese 
kanë përmbushur të gjitha procedurat e tyre të 
brendshme ligjore të nevojshme për hyrjen në fuqi 
të saj. 

Kjo marrëveshje do të ketë një kohëzgjatje të 
pacaktuar. Secila palë kontraktuese mund ta 
denoncojë këtë marrëveshje në çdo kohë me anë të 
një njoftimi me shkrim drejtuar palës tjetër 
kontraktuese, nëpërmjet kanaleve diplomatike. Në 
këtë rast, denoncimi do të hyjë në fuqi pas gjashtë 
muajsh nga data e marrjes së këtij njoftimi. 

Çdo konflikt në lidhje me interpretimin ose 
zbatimin e kësaj marrëveshjeje do të zgjidhet me 
anë të konsultimeve dhe bisedimeve ndërmjet 
palëve kontraktuese. 

Kjo marrëveshje mund të ndryshohet me 
miratim të ndërsjellë me shkrim të palëve 
kontraktuese. Ndryshimet do të hyjnë në fuqi në 
përputhje me dispozitat e paragrafit 1 të këtij neni. 

Bërë në Tiranë më 15 dhjetor 2014, në dy kopje 
origjinale, në gjuhën shqipe, malazeze dhe angleze, 
ku të gjitha tekstet janë njëlloj autentike. Në rast të 
ndonjë mospërputhjeje në interpretim, teksti në 
gjuhën angleze do të ketë përparësi. 

KREU IV. KONTROLLET 
1. Autoriteti kompetent duhet të zbatojë 

kontrolle dhe të zbatojë masa të tilla kontrolli që 
janë të nevojshme për të parandaluar lëshimin e 
certifikatave të rreme ose çorientuese dhe 
prodhimin fals ose përdorimin e certifikatave të 
supozuara që lëshohen për qëllimet e legjislacionit 
veterinar dhe ushqimor. 

2.  Pa paragjykuar ndonjë procedurë ligjore apo 
sanksion, autoriteti kompetent duhet të kryejë 
hetime ose verifikime dhe të ndërmarrë masat e 
duhura për të ndëshkuar çdo rast të certifikimit të 
rremë ose mashtrues, të cilat janë sjellë në 
vëmendjen e tij. Masa të tilla mund të përfshijnë 
pezullimin e përkohshëm të zyrtarëve certifikues 
nga detyrat e tyre derisa të përfundojë hetimi.  

Në veçanti, nëse rezulton gjatë kontrolleve dhe 
vërtetohet që: 

a) një zyrtar ka lëshuar një certifikatë të rreme 
me vetëdije, autoriteti kompetent do të ndërmarrë 
të gjithë hapat e nevojshëm për të siguruar, për aq 
sa është e mundur, që personi në fjalë nuk mund të 
përsërisë shkeljen;  

b) një individ ose një ndërmarrje ka bërë 
përdorim mashtrues ose ka ndryshuar një 
certifikatë zyrtare, autoriteti kompetent do të marrë 
të gjitha masat e nevojshme për të siguruar, për aq 
sa është e mundur, që individi apo ndërmarrja në 
fjalë nuk mund të përsërisin shkeljen. Këto masa 
mund të përfshijnë edhe refuzimin më pas për t'i 
lëshuar një certifikatë zyrtare personit ose 
ndërmarrjes në fjalë. 

Ky udhëzim hyn në fuqi menjëherë dhe botohet 
në Fletoren Zyrtare.  

 

MINISTRI I BUJQËSISË, ZHVILLIMIT 
RURAL DHE ADMINISTRIMIT  

TË UJËRAVE 
Edmond Panariti 

 

UDHËZIM  
Nr . 10, datë 26.1.2015 

 

PËR RREGULLAT  DHE PROCEDURAT 
E SHQYRTIMIT TË ANKIMEVE 

ADMINISTRATIVE TË SUBJEKTEVE 
MINERARE TË LICENCUARA  

 

Në mbështetje të nenit 102 të Kushtetutës, si 
dhe të pikës 5 të nenit 45, pikës 5 të nenit 46, të 
ligjit nr. 10 304, datë 15.7.2010 "Për sektorin 
minerar në Republikën e Shqipërisë" të ndryshuar 

UDHËZOJ: 
 

1. Subjekti ndaj të cilit vendoset masa 
administrative apo masa e pezullimit të lejes, ka të 
drejtën e ankimit pranë Ministrisë së Energjisë dhe 
Industrisë, brenda 30 ditëve kalendarike nga data e 
njoftimit të vendimit. 

2. Subjekti ankimues duhet që, në momentin e 
dorëzimit të ankimit, të vërtetojë datën e marrjes së 
aktit administrativ, objekt ankimi. Si provë mund të 
shërbejë kopja e zarfit nëpërmjet të cilit është 
dërguar akti administrativ pranë subjektit akimues, 
kopja e regjistrimit të dorëzimit të objekteve 
postare nga zyra postare, apo çdo dokument tjetër 
që vërteton datën e marrjes së këtij akti. 

3. Ankimi bëhet në Ministrinë e Energjisë dhe 
Industrisë dhe mund të dorëzohet dorazi në 
protokoll ose dërgohet me postë rekomande. Data 
e marrjes së ankimit nga njësia e vlerësimit të 
ankimeve të masave administrative konsiderohet 
data e protokollimit në Ministrinë e Energjisë dhe 
Industrisë për ankimet e dorëzuara në protokoll. 
Për rastet e ankimeve të dërguara me postë 
rekomande, data e dorëzimit të ankimit nga 
subjekti konsiderohet data e dorëzimit në postë. 

4. Ankimi me shkrim dhe dokumentacioni që i 
bashkëngjitet duhet të përfshijë: 

a) Emrin dhe adresën e subjektit ankimues; 
b) Numrin e regjistrimit të subjektit (NIPT); 
c) Numrin e lejes minerare për të cilën është 

marrë masa administrative; 
ç) Aktin administrativ, që është objekt ankimi; 
d) Informacion në mbështetje të ankimit (aktin 

e kontrollit, procesverbalet, etj.). 
dh) Argumentimin për arsyet e ankimit të masës 

administrative; 
e) Çdo dokument tjetër provues që ankimuesi 

kërkon të merret në shqyrtim; 
ë) Nënshkrimin e tij. 
5. Shqyrtimi i ankimeve administrative bëhet 

nga njësia e vlerësimit të ankimeve të masave 
administrative, të ngritur me urdhër ministri. 

6. Njësia e vlerësimit të ankimeve përbëhet nga 
7 anëtarë, me përbërje si më poshtë: 

Sekretari i Përgjithshëm,  kryetar 
Dy përfaqësues nga Drejtoria e Politikave dhe 

Zhvillimit Minerar, 
Një përfaqësues nga Drejtoria Juridike, 
Një përfaqësues nga Agjencia Kombëtare e 

Burimeve Natyrore, 

dhe Industrisë kërkesën për miratimin paraprak të 
nënkontraktorit të përzgjedhur prej saj. Kërkesa e 
shoqërisë zotëruese të lejes minerare duhet të 
argumentojë arsyet e nënkontraktimit. 

2. Kërkesa e shoqërisë duhet të shoqërohet me: 
2.1 Marrëveshjen për nënkontraktimin e të 

drejtës minerare. 
2.2 Vendimin e asamblesë së shoqërisë 

zotëruese të lejes minerare për nënkontraktimin e 
së drejtës minerare. 

2.3 Dokumentacionin për shoqërinë 
nënkontraktore: 

-Ekstrakt historik i shoqërisë, të lëshuar nga 
Qendra Kombëtare e Regjistrimit; 

-Vërtetim se shoqëria nuk është në proces 
falimentimi; 

-Vërtetim se shoqëria nuk është dënuar për 
shkelje penale; 

- Vërtetim se shoqëria nuk është dënuar me 
vendim të gjykatës së formës së prerë, që lidhet me 
aktivitetin profesional; 

- Vërtetim se shoqëria ka plotësuar detyrimet 
fiskale; 

- Vërtetim se shoqëria ka plotësuar të gjitha 
detyrimet e sigurimeve shoqërore, të lëshuar nga 
administrata tatimore; 

- Vërtetim se shoqëria ka plotësuar detyrimet 
për energjinë elektrike, të lëshuar nga Operatori i 
Shpërndarjes së Energjisë Elektrike; 

- Vërtetime mbi përvojën në fushën minerare 
apo referenca për përmbushje të suksesshme të 
punimeve minerare të ngjashme, të lëshuara nga një 
institucion publik, ose privat që tregon vlerën, 
kohën dhe natyrën e punimeve të kryera, dhe/ose 
çdo dokument tjetër që parashikon legjislacionin në 
fuqi dhe që mund ta vërtetojë një gjë të tillë. 

- Historik të aktivitetit të shoqërisë; 
- Kualifikimet arsimore dhe profesionale të 

stafit përgjegjës për drejtimin e punimeve që lidhen 
me kryerjen e punimeve të planit të investimit; 

- Licenca profesionale e drejtuesit teknik dhe 
kontratën me drejtuesin teknik; 

- Dëshmi mbi fuqinë mesatare punëtore të 
nënkontraktorit dhe stafit drejtues; 

- Lista e mjeteve e shoqëruar me dokumentet që 
vërtetojnë të drejtat reale që subjekti gëzon ndaj 
mjetit (pronësi, qira, përdorim etj.). 

2.4 Në rastet kur shoqëria nënkontraktore merr 
përsipër të kryejë edhe investimin në objektin 
minerar, duhet të paraqesë gjithashtu: 

- Kopje të pasqyrave financiare të dy viteve të 
fundit, të certifikuar nga administrata tatimore; 

- Vërtetim të xhiros vjetore të dy viteve të 
fundit, të lëshuara nga autoritetet përkatëse, ku 
shoqëria ka selinë zyrtare; 

-Vërtetim nga banka, që konfirmon se personi 
juridik ka të depozituara në numrin e llogarisë të 
paktën 20% të vlerës së investimit të parashikuar 
për t'u realizuar në objektin për të cilin është bërë 
marrëveshja e nënkontraktimit. Vërtetimi duhet të 
jetë lëshuar jo më parë se 30 ditë nga dita e 
dorëzimit të dokumentacionit në MEI. 

Dokumentet e paraqitura duhet të jenë 
origjinale ose fotokopje të noterizuara dhe të 
lëshuar jo më parë se tre muaj nga dita e dorëzimit 
të dokumentacionit në MEI. 

3. Kërkesa e shoqërisë zotëruese të lejes 
minerare shqyrtohet dhe vlerësohet nga Drejtoria e 
Politikave dhe Zhvillimit Minerar. 

4. Kërkesa për nënkontraktim nuk miratohet: 
a) Në rastet kur shoqëria zotëruese e lejes 

minerare nuk ka plotësuar detyrimet ligjore që 
lidhen me lejen minerare për të cilën kërkohet 
nënkontraktimi. 

b) Në rastet kur shoqëria nënkontraktuese: 
- Ka të revokuar ndonjë leje minerare në dy 

vitet e fundit nga autoriteti kontraktues; 
- Ka falimentuar dhe kapitalet e tij janë në 

proces ekzekutimi nga përmbaruesit; 
- Është subjekt i procedurave për deklarimin e 

falimentimit dhe ka një urdhër likuidimi të detyruar 
ose administrimi nga gjykata, ose ka një 
marrëveshje me kreditorët, ose ndonjë procedurë 
tjetër të ngjashme; 

- Është dënuar me vendim gjykate të formës së 
prerë për vepra që lidhen me veprimtarinë 
profesionale; 

- Nuk i ka përmbushur detyrimet fiskale, në 
përputhje me legjislacionin shqiptar ose me 
dispozita të zbatueshme në shtetin e origjinës; 

- Nuk i ka përmbushur detyrimet për 
kontributet e sigurimeve shoqërore, në përputhje 
me legjislacionin shqiptar; 

- Nuk ka paguar detyrimet për energjinë 
elektrike për Operatori i Shpërndarjes së Energjisë 
Elektrike, përveç rastit kur rezulton se detyrimet e 
papaguara të energjisë elektrike, të konfirmuara në 
vërtetimin e lëshuar nga furnizuesi, janë në proces 
ankimi në gjykatë; 

- Nuk vërteton përvojën e tij në fushën 
minerare, me dokumentacionin e përcaktuar në 
këtë udhëzim; 

- Nuk paraqet kualifikimet arsimore dhe 
profesionale të stafit përgjegjës për drejtimin e 
punimeve që lidhen me ekzekutimin e punimeve të 
planit të investimit; 

- Nuk paraqet licencën profesionale dhe 
kontratën me drejtuesin teknik; 

- Drejtuesi teknik nuk plotëson kushtet e 
përcaktuara në pikën 11 të vendimit të Këshillit të 
Ministrave nr. 411, datë 16.6.2011. 

- Nuk paraqet dëshmi mbi fuqinë mesatare 
punëtore të shoqërisë dhe stafit drejtues; 

- Nuk paraqet listën e mjeteve, të shoqëruar me 
dokumente që vërteton të drejtat reale që 
nënkontraktori gëzon ndaj mjetit (pronësi, qira, 
përdorim etj.); 

- Ka marrë përsipër të kryejë investimin në 
objektin e nënkontraktuar dhe nuk vërteton se ka 
të depozituara në një bankë të paktën 20% të vlerës 
së investimit të parashikuar për t'u realizuar në 
objektin e marrë për nënkontraktim. 

5. Drejtoria e Politikave dhe Zhvillimit Minerar 
përgatit informacionin e nevojshëm mbi 
procedurën e ndjekur për trajtimin e kërkesës dhe e 
përcjellin praktikën te ministri/sekretari i 
përgjithshëm për miratim ose refuzim. 

6. Referuar nenit 17/1, pika 3 të ligjit nr. 10 304, 
datë 15.7.2010 "Për sektorin minerar", të 
ndryshuar, zotëruesi i lejes minerare është 
përgjegjës përpara strukturave përgjegjëse për 
zbatimin e kushteve e të kërkesave të lejes 
minerare, si dhe për përmbushjen e detyrimeve të 
tjera, të përcaktuar në legjislacionin në fuqi. 
Zotëruesi i lejes minerare dhe nënkontraktori janë 
përgjegjës përpara strukturave përgjegjëse për 
zbatimin e kushteve dhe rregullave të sigurimit 
teknik në zonën, në të cilën ushtrohet aktiviteti 
minerar i nënkontraktuar. Përgjegjësitë për 
zbatimin dhe respektimin e rregullave të sigurimit 
teknik përcaktohen në marrëveshjen e nënshkruar 
midis palëve. 

7. Për zbatimin e këtij udhëzimi ngarkohet 
Drejtoria e Politikave dhe Zhvillimit Minerar. 

Ky udhëzim hyn në fuqi pas botimit në Fletoren 
Zyrtare. 

MINISTRI I ENERGJISË  
DHE INDUSTRISË 

Damian Gjiknuri 

URDHËR  
Nr . 9, datë 29.1.2015 

 

PËR DELEGIM KOMPETENCE  
 

Në mbështetje të nenit 102 pika 4 të 
Kushtetutës, të neneve 27 dhe 29, të  ligjit nr. 8485, 
datë 12.5.1999 "Kodi i Procedurave Administrative 
të Republikës së Shqipërisë", të ndryshuar, 

 

URDHËROJ: 
 

1. Sekretari i Përgjithshëm i Ministrisë së 
Financave është autoriteti të cilit i delegohet 
kompetenca e përfaqësimit të institucionit, në lidhje 
me proceset gjyqësore në të gjitha shkallët e 
gjykimit dhe në Gjykatën Kushtetuese. 

2. Autorizimet për përfaqësimin ligjor të 
Ministrisë së Financave, në proceset gjyqësore, kur 
thirret si palë në një gjykim, lëshohen për aparatin e 
Ministrisë së Financave, nga Sekretari i 
Përgjithshëm, në emër të personit, që do të 
përfaqësojë ministrinë. 

3. Autorizimet për përfaqësimin ligjor të 
Ministrisë së Financave, në proceset gjyqësore në 
Gjykatën Kushtetuese, kur thirret si subjekt i 
interesuar, lëshohen nga Sekretari i Përgjithshëm, 
në emër të personit që do të përfaqësojë ministrinë. 

4. Përfaqësimi ligjor i Ministrisë së Financave në 
proceset gjyqësore, sipas këtij urdhri, i jep të drejtë 
përfaqësuesit të autorizuar të kryejë çdo veprim 
procedural, të parashikuar nga legjislacioni në fuqi, 
gjatë seancës përkatëse të gjykimit, me përjashtim 
të nënshkrimit të akteve procedurale të tilla si, por 
pa u kufizuar: kërkesë-padi, ankime, rekurse, 
kërkesa për pezullim ekzekutim vendimi. 

5. Për autorizimet e lëshuara nga Sekretari i 
Përgjithshëm deri në miratimin e këtij urdhri, të 
cilat janë përdoruar ose përdoren për përfaqësim 
në proceset gjyqësore, efektet e urdhrit të ministrit 
të Financave nr. 35, datë 17.3.2009, shtrihen 
edhe pas miratimit të këtij urdhri, deri në 
përfundimin e procesit gjyqësor përkatës. 

6. Ngarkohet Sekretari i Përgjithshëm dhe 
struktura përgjegjëse për çështjet juridike në 
Ministrinë e Financave për ndjekjen dhe zbatimin 
e këtij urdhri. 

Ky urdhër hyn në fuqi menjëherë dhe botohet 
në Fletoren Zyrtare. 

 

MINISTRI I FINANCAVE 
Shkëlqim Cani 

VENDOSI: 
 

Rrëzimin e kërkesës.6 
Ky vendim është përfundimtar, i formës së 

prerë dhe hyn në fuqi ditën e botimit në Fletoren 
Zyrtare. 

 

Anëtarë:  Bashkim Dedja (kryetar), Vladimir 
Kristo, Sokol Berberi, Vitore Tusha, Altina 
Xhoxhaj, Fatmir Hoxha, Gani Dizdari, Fatos Lulo, 
Besnik Imeraj 

 

KËRKESË 
Nr. 705, datë 30.1.2015 

 

PËR SHPRONËSIM PUBLIK  
 

Ministria e Transportit dhe Infrastrukturës 
shpall kërkesën për shpronësim, për interes publik, 
të pasurive të paluajtshme, pronë private, që preken 
nga ndërtimi i segmentit rrugor "Hidrocentrali i 
Banjës-Gramsh dhe Ura e Tashovicës". 

 Subjekti kërkues i këtij objekti është Autoriteti 
Rrugor Shqiptar. 

Me anë të këtij publikimi në shtyp kërkojmë të 
vëmë në dijeni personat të cilët preken nga ky 
shpronësim. Vënia në dijeni konsiston në masën e 
vlerësimit të llogaritur, në bazë të vendimit nr. 138, 
datë 23.3.2000 të Këshillit të Ministrave, "Për 
kriteret teknike të vlerësimit dhe përllogaritjes së 
masës së shpërblimit për pasuritë pronë private që 
shpronësohen, të pasurive që zhvlerësohen dhe të 
të drejtave të personave të tretë, për interes publik", 
të ndryshuar, për pronarët sipas listës emërore 
bashkëlidhur. 

 
 
 
 
 
 
 
 
 
 
 
 

                                                           
6
 Gjyqtari S. Berberi votoi për rrëzimin e kërkesës për 

mungesën e juridiksionit kushtetues me argumentin se 

kërkuesi, në thelb, kërkon kontrollin e ligjshmërisë së 

aktit individual të kundërshtuar, për të cilin, kërkuesi 

mund tôi drejtohet juridiksionit administrativ gjyq±sor. 

Pronarët që kanë emrin në listën emërore dhe 
personat e tretë, brenda 15 ditëve nga plotësimi i 
këtij afati për publikim, kanë të drejtë të paraqesin 
pretendimet e tyre lidhur me çmimin, sipërfaqen 
titullin e pronësisë, apo llojin e pasurisë që kanë në 
pronësi, të shoqëruara me dokumentet përkatëse 
në ministrinë kompetente (Ministria e Transportit 
dhe Infrastrukturës). 

Ky publikim bëhet për pasurinë e llojit tokë 
bujqësore, truall dhe pyll. 

Pronarët do të kompensohen për efekt 
shpronësimi pas miratimit të kërkesës për 
shpronësim nga Këshilli i Ministrave dhe pasi të 
kenë paraqitur dokumentacionin respektiv të 
pronësisë pranë Autoritetit Rrugor Shqiptar 
(subjekti kërkues në bazë të ligjit nr. 8561, datë 
22.12.1999 "Për shpronësimin dhe marrjen në 
përdorim të përkohshëm, të pasurisë pronë private 
për interes publik"). 

Vlera totale e shpronësimit është 27 689 550 
(njëzet e shtatë milionë e gjashtëqind e tetëdhjetë e 
nëntë mijë e pesëqind e pesëdhjetë) lekë. 

 

MINISTRI I TRANSPORTIT  
DHE INFRASTRUKTURËS 

Edmond Haxhinasto 

